
SHAH ALAM 28 Julai - 
Sektor pembuatan di nega- 
ra ini digesa meningkatkan 
kemampuan dalam penye- 
lidikan dan pembangunan 
(R&D) supaya mencapai 
tahap piawaian tertentu 
dan mampu bersaing di 
peringkat antarabangsa. 

Sehubungan dengan itu, 
Perdana Menteri, Datuk 
Seri Dr. Mahathir Moha- 
mad berkata, sektor indus- 
tri di Malaysia tidak boleh 
bcrpuas hati dengan apa 
yang telah dicapai sekara- 
w 

Katanya, Malaysia bu- 
kan sahaja perlu menentu- 
kan piawaian tetapi mahu 
ia ditingkatkan lagi dan ia 
dapat dicapai melalui pe- 
nyelidikan. 

Dr. Mahathir mahu ma- 
syarakat Malaysia belajar 
memadankan budaya ter- 
sebut yang semcmangnya 
bukan budaya asal negara. 

Katanya, era teknologi 
maklumat kini didapati bo- 
leh meningkatkan berma- 
cam-macam kcupayaan ne- 
gara. 

Apa yang perlu, menurut 
bcliau ialah mempraktik- 
kannya kepada kaedah 
yang digunakan untuk 
membaiki kcadaan. 

‘Kita sekarang berada 
dalam zaman yang menca- 
bar sebab mclihat banyak 
perubahan dalam masa 
yang singkat. 

“Hari ini teknologi yang 
dikeluarkan dalam dua ti- 
ga bulan saja dah ada 
orang yang membaikinya. 

“Contohnya kita belan- 
jakan wang yang banyak 
untuk pasang kabel temba- 
ga tetapi sekarang ada kae- 
dah lain yang menjimat- 
kan seperti penggunaan 
fiber optik malah yang ter- 
baru ialah komunikasi tan- 
pa wayar,” katanya. 

Beliau berkata demikian 
semasa berucap pada maj- 
lis lawatan kerja di Institut 
Standard dan Penyelidikan 
Industri Malaysia (SIRIM) 
Berhad di sini, hari ini. 

Turut hadir ialah Mente- 
ri Sains, Teknologi dan 
Alam Sekitar, Datuk Law 
Heng Dieng, Menteri Besar 
Selangor, Datuk Seri Dr. 
Khir Toyo dan Pengerusi 
SIRIM Berhad, Datuk Ir. 
Dr. Zaidee Laidin. 

Dr. Mahathir berkata, 
sektor industri perlu mem- 
baiki keadaan sekeliling 
kerana apa juga kaedah 
yang digunakan boleh di- 
perbaiki walaupun telah 
mencapai tahap yang tidak 
boleh dibaiki lagi. 

“Tetapi percayalah, ka- 
lau kita uji dan periksa ki- 

ta boleh baiki lagi...jadi 
sikap dan budaya ini penti- 
w 

“Kita kena cari penyele- 
saian terhadap masalah ki- 
ta sendiri dan mencipta ba- 
rangan yang sesuai untuk 
kegunaan kita,” jelasnya. 

Perdana Menteri berka- 
ta, rakyat negara ini perlu 
mencontohi budaya ilmu 
orang asing terutama Ero- 
pah yang mementingkan 
persamaan dan piawaian 
dalam barang keluaran 
mereka. 

Katanya, budaya masya- 
rakat Malaysia dahulu ia- 
itu masing-masing membu- 
at piawaian sendiri dan 
jika memperoleh sesuatu 
kejayaan tidak akan di- 
kongsi dengan pihak lain, 
perlu diubah. 

Menurutnya, beliau per- 
nah mendengar cerita yang 
tok guru tidak pernah men- 
curahkan 100 peratus il- 
munya supaya anak murid 
tidak boleh melebihi ilmu 
yang dimilikinya 

“Akhirnya, bila tok guru 
mati ilmu itu pun habis, 
tiada peningkatan ilmu ke- 
rana tiada penyelidikan. 

“Dulu. kita tidak ada 
perancangan jangka pan- 
jang kerana budaya kita 
mengamalkan kais pagi 
makan pagi, kais petang 
makan petang dan esok 
soal lain,” katanya. 

Dr. Mahathir berkata, 
masyarakat Malaysia per- 
lu mencontohi orang Barat 
yang berfikiran jauh dan 
mahu pelanggan mereka 
kekal selama-lamanya 
mengunakan barangan 
mereka. 

Beliau membcri contoh 
bagaimana Malaysia berja- 
ya membangunkan indus- 
tri getah negara melalui 
Piawaian Getah Malaysia 
(SMR). 

Katanya, walaupun ne- 

gara ‘mencuri’ pokok getah 
dari Brazil tetapi berjaya 
membangunkan benih ge- 
tah melalui SMR yang dite- 
rima dan diiktiraf di peri- 
ngkat antarabangsa. 

“Penyelidikan juga mem- 
bolehkan Malaysia meng- 
hasilkan klon terbaik ge- 
tah yang mampu menge- 
luarkan 10 kali ganda susu 
getah berbanding pokok 
getah di negara asalnya. 

“Negara lain juga me- 
ngeluarkan getah tetapi ti- 
dak ada piawaian sebagai- 

mana kita sebab itu tidak 
maju,” tambahnya. 

Dr. Mahathir berkata, 
beliau bernuas hati dennan 
prestasi *SIRIM Be&ad 
yang berjaya meletakkan 
tahap piawaian yang re- 
levan kepada negara sekali 
gus meyakinkan sektor in- 
dustri terhadap organisasi 
itu. 

Bagaimanapun, kata- 
nya, usaha berterusan per- 
lu dilakukan kerana mahu 
mencapai kejayaan yang 
paling tinggi. 

“Matlamat penubuhan 
SIRIM ialah memastikan 
kualiti barang mencapai 
piawaiannya melalui pe- 
nyelidikan untuk kebaikan 
demi kebaikan di masa de- 
pan,” tambahnya. 

Sempena majlis itu, Dr. 
Mahathir melawat ke Mak- 
ma1 Pengujian Keserasian 
Elektromagnet (EMC), Loji 
Pandu Bioteknologi dan 
Pusat Teknologi Pernhb 
an Termaju. 

